
Totakastotram

తోటకస్తోత్రమ్

శ్రీజగద్గురు   శ‍ృఙ్గేరీ
శ్రీచన్ద్రశేఖరభారతీస్వామి   అనుగృహీతా
స్మితనిర్జితకున్దసుమం   హ్యసమం

ముఖధూతసుధాంశుమదం శమదమ్ ।
సుఖరూపపరాత్మరతం నిరతం

శ్రితకల్పతరుం  ప్రణమామి  గురుమ్ ॥ ౧॥
జలబుద్బుదవత్ క్షణభఙ్గయుతే

మలమూత్రవసాసహితే  వపుషి ।
కురుతేఽభిమతిం హృదయం హి ముధా

లఘు వారయ దేశిక తాం దయయా ॥ ౨॥
ధృతదణ్డకమణ్డలుజాపసరం 

సతతం హృదయే శశిఖణ్డధరమ్  ।
దధతం నమతాం వృజినౌఘహరం

దదతం ప్రతిభాం  ప్రణమామి  గురుమ్ ॥ ౩॥
కరణాని సమాని భవన్తి కదా

తరణం ను కథం భవవారినిధేః ।
శరణం మమ నాస్తి గురో త్వదృతే

నిరుపాధికృపాజలధేఽవ జవాత్ ॥ ౪॥
చరితం న మయేషదపీహ శుభం

భరితం జఠరం బహుధాఽఘచయాత్ ।
ఛురితం హృదయం నితరాం తమసా

త్వరితం విమలం తను తద్గురురాట్  ॥ ౫॥
గలితేఽపఘనే పలితేఽపి శిర-
స్యలితం మమ దేశిక నైవ  హృదా ।

తవ పాదపయోజయుగే ను కదా

తోటకస్తోత్రమ్

నిరతం నిరతం ప్రలభేత  ముదమ్ ॥ ౬॥
శరీరపోషణార్థీ సన్ య ఆత్మానం దిదృక్షతే ।
గ్రాహం  దారుధియా ధృత్వా నదీం తర్తుం స ఇచ్ఛతి ॥ ౭॥

కరుణార్ద్రవిలోచన  మోచయమాం
భవబన్ధనతో  బహుధా వ్యథితమ్ ।

క్వథితం ప్రతిఘాదికృశానువశాత్
కరుణారససేచనతోఽవ గురో ॥ ౭॥

శివ ఏవ భవానితి మే ధిషణా
హ్యుదపద్యత దేశిక చేన్న తథా ।

సకలం జగదప్యవబుధ్యతి తే
సమతాం సకలేష్వపి తత్తు కథమ్ ॥ ౮॥

విషయేషు సదా రమతే హృదయం
విషతుల్యధియం దిశ తత్ర గురో ।

లషితత్వదపాఙ్గఝరీ  ప్రసరత్వ -
చిరాన్మయి బన్ధవినాశకరీ  ॥ ౯॥

సదసన్మతిరేవ న మేఽస్తి గురో
విరతిం ప్రతి  సా కరణం గదితా ।

విరతిః క్వ ను మే విషయాశహృదః
కథమాప్నువ ఏవ విముక్తిపథమ్ ॥ ౧౦॥

బ్రువతే  నిగమా బహువారమిదం
జగదభ్రతలాదిసదృక్షమితి  ।

మమ తాదృశధీః సముదేతి కదా
వద దేశిక మేఽఙ్ఘ్రిజుషే  కృపయా ॥ ౧౧॥

జననీ జనకః సుతదారముఖాః
స్వహితాయ లషన్తి సదా మనుజమ్ ।

గురురేవ లషత్యఖిలస్య హితం
తదహం తవ పాదయుగం శ్రితవాన్  ॥ ౧౨॥

మదమోహముఖాన్తరశత్రుగృహం
దమశాన్తివిరక్తిసుహృద్రహితమ్   ।

కథమేనమవేర్భవసాగరతః
కిమసాధ్యమిదం వద దేశిక తే ॥ ౧౩॥

ధునుషేఽఘచయం పదనన్తృనృణాం
తనుషే భవికం సకృదీక్షణతః ।

జనుషే సదసచ్చ యథా న భవేన్
మమ కర్మ తథా కురు దేశికరాట్ ॥ ౧౪॥

సమవాప్య సుదుర్లభవిప్రజను  -

ర్యతితామపి కో ను జనో మదృతే ।
వ్యవహారవశత్వముపైతి  గురో

గతిరేవ న మే తవ పాదమృతే ॥ ౧౫॥
ఉదదీధర ఏవ బహూన్మనుజాన్

కృపయా భవసాగరమధ్యగతాన్ ।
కిమయం తవ భారతీ లోకగురో

న హి భూభృదహేరణురస్తి భరః ॥ ౧౬॥
దమునా యమునాజనకశ్చ విధు-

ర్మిలితాః శతశోఽపి న శక్నువతే ।
యదపాకరణే తదచిత్తిమిరం

త్వమపాకురుషే వచసైవ  గురో ॥ ౧౭॥
గురుశఙ్కరనిర్మితభాష్యసుధా

సరిదీశనిమజ్జనతృప్తమిమమ్  ।
ప్రవిధాయ  గురో భవవారినిధే-
ర్లఘు  తారయమాం కరుణార్ద్రదృశా  ॥ ౧౮॥

పదనమ్రజనౌఘపుమర్థకరీ 
ప్రబలాఘసముద్రనిమగ్నతరీ   ।

మయి దేశిక తే శ్రుతిమూర్ధచరీ 
ప్రసరేన్ను  కదా సుకటాక్షఝరీ ॥ ౧౯॥

బహుజన్మశతార్జితపుణ్యవశాద్
భవదీయదయా సమవాపి మయా ।

భవబన్ధనతో  న బిభేమి గురో

కరణీయమపీహ న మేఽస్త్యపరమ్ ॥ ౨౦॥
స్వరేవఽఘగిరేర్భజతాం దివిషత్

తరవే ప్రతిభాజితగోగురవే  ।
పురవైరిపదాబ్జనివిష్టహృదే  

కరవై ప్రణతిం  జగతీగురవే ॥ ౨౧॥
ఇతి శ్రీజగద్రురు   శ్రీశ ‍ృఙ్గేరీపీఠాధిప  శ్రీచన్ద్రశేఖరభారతీ 

శ్రీపాదైః   విరచితా తోటకస్తోత్రం  సమ్పూర్ణమ్  ।
Proofread by Aruna Narayanan narayanan.aruna at gmail.com

Totakastotram

pdf was typeset on March 13, 2022

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

